
Mirëmëngjesi diplomantë, prindër krenarë dhe anëtarë të familjeve, rektor Abazi, Dr. 

Farrington dhe anëtarë të Bordit, staf dhe alumni i Universitetit të Evropës Juglindore, si 

dhe miq të Universitetit: është nder të jesh pjesë e kësaj ceremonie, por edhe për t'u 

bashkangjitur me ju në këtë ditë festive.    

 

Unë dua të përsëris edhe një herë fjalët e Dr. Faringtonit  dhe përkujtoj se në këtë ditë 

gjashtëdhjet e pesë vite më parë, në 6 qershor 1944 - dita  -“D” ne iu bashkngjitëm 

aleatëve tanë për ta thyer murin e atlantikut të Hitlerit, në këto përpjekje u dëshmua se 

njerzit munden kur ata punojnë sëbashku për të arritur qëllimin e përbashkët. 

 

Sot, dua të flas me ju rreth dy fjalimeve përshëndetëse të mbajtura nga Sekretarja e 

Shtetit, Hillari Klinton. Fjalimin e parë e ka mbajtur kur është diplomuar në Wellesley 

College, në vitin 1969. Ndërkaq, fjalimin e dytë e ka mbajtur disa javë më parë për 

diplomantët e Universitetit të Nju Jorkut (New York Universit,NYU), në Stadium e 

Jankive, në Nju Jork.  

 

Herën e parë, shokët e klasës së saj e zgjodhën atë për të folur në emër të tyre. Ajo foli 

për hendekun me të cilin përballen studentët e universitetit, pra, midis "shpresës dhe 

realitetit," për botën, siç është jashtë universitetit dhe se si ne do të dëshironim të ishte. 

Ajo dhe shokët e saj bënë diçka në lidhje me këtë boshllëk. Ata, filluan një Program 

(Upward Bound), për të ndihmuar ngritjen e numrit të studentëve që vijnë  nga familjet 

me të ardhura të ulëta për t’u regjistruar në Universitetin Wellesley. Studentët, të cilët  më 

vonë u diplomuan në Universietin Wellesley me përkrahjen e këtij programi, ndoshta 

kurrë më parë nuk e kishin imagjinuar, atëherë kur kanë qenë të rinj se edhe ata mund t’i 

ndjekin studimet universitare në këtë universitet. Kjo, ishte një mënyrë konkrete për të 

ndryshuar realitetin, për ta sjellë atë në përputhje me pritjet tuaja.  

 

Pothuajse dyzet vjet më vonë, Sekretarja e shtetit, Klinton, foli në stadiumin e Jankive, në 

ceremoninë e diplomimit të studentëve nga NYU. Ajo përmendi se 700,000 studentë 

ndërkombëtarë kanë shkuar në SHBA, vitin e kaluar për të studiuar. Ajo tha se ajo është e 

angazhuar në procesin e riorganizimit të vizave, veçanërisht për studentët e shkencave 

dhe teknologjive. Në fakt, Daniela Ristova nga Maqedonia është studente e doktoraturës 

në NYU, në kuadër të programit Fulbright për Shkencë dhe Teknologji. Tani, ajo studion 

gjenetikën bimore të aplikuar. Një studente nga UEJL, Eneida Alimanova, do të fillojë 

studimet e saj  master në vitin e ardhshëm, në Universitetin e Oregonit, në kuadër të 

programit Fulbright. Ajo, do të jetë studentja e parë rome nga Maqedonia, që do të marrë 

pjesë në këtë program. Rektor Abazi, ju dhe universiteti i juaj duhet të jeni krenarë për 

atë se si ju e keni arsimuar atë.  

 

Kështu që, unë, shpresoj se shumica prej jush do të keni parasysh që të vazhdoni  

studimet në SHBA, ndoshta nëpërmjet programit Fulbright, ose privatisht.    

 



Nëpërmjet studimeve të tilla, ju bëheni qytetarë diplomatë dhe do të zhvilloheni, ashtu siç 

tha edhe sekretarja Klinton: "një zotim i përbashkët për të zgjidhur problemet e 

përbashkëta të planetit tonë.”  Ajo, shtoi më tej, “Me krijimin e rrjeteve tuaja, ju mund ta 

zgjeroni fuqinë qeverisëse... Ju mund të ndihmoni në vënien e themeleve për këtë lloj të 

bashkëpunimit global, që është thelbësore në qoftë se ne dëshirojmë, që në kohën tonë, t'i 

japim fund urisë dhe t’i mundim sëmundjet, të luftojmë ndryshimin e klimës, si dhe t'i 

japim mundësinë çdo fëmije që të jetojë me potencialin e tij, të dhënë nga Perëndia”.   

 

Pra, nëse ju e dini se si do të duhej të ishte bota më mirë, atëherë ju e keni një objektiv të 

thjeshtë: ndryshojeni realitetin dhe jetoni sipas potencialit tuaj.  Mos thoni se ju nuk 

mund ta bëni atë. Thoni se do ta bëni.  Kohët e fundit, Ambasada jonë ka sponsorizuar 

një aktivitet për ngritjen e vetëdijes për kancerin e gjirit me një shëtitje nëpër qytetin e 

Shkupit dhe Këndi ynë Amerikan këtu në Tetovë, ka organizuar një autobus pjesëmarrës 

për të treguar mbështetjen e tyre për këtë çështje të rëndësishme.  Unë, jam i sigurt se 

edhe disa nga ju, ishit atje si vullnetarë, për të treguar kujdesin tuaj ndaj qytetarëve. Disa 

nga ju, që tashmë keni filluar të bëni ndryshimin e realitetit. Unë, ju duartrokas. Vazhdoni 

më tej. Mos u ndalni. Bëni më shumë.  

 

Faleminderit për ftesën tuaj. Në emër të Sekretares së Shtetit Klinton, Presidentit të 

SHBA Barak Obama, ju përgëzoj dhe ju uroj çdo të mirë të gjithë ju për sukseset e juaja 

në arritjen e qëllimeve më të rëndësishme. 


